
1. Am beth mae’r adroddiad yn sôn?   

Mae'r adroddiad yn ymwneud â Phapur Gwyn Llywodraeth Cymru – Diwygio 
Awdurdodau Tân ac Achub yng Nghymru 

2.  Beth yw’r rheswm dros lunio’r adroddiad hwn? 

Ceisio barn yr Aelodau ar y Papur Gwyn - Diwygio'r Awdurdodau Tân ac Achub yng 
Nghymru a gyhoeddwyd gan Lywodraeth Cymru er mwyn i ymateb y Cyngor gael ei 
ddrafftio i'r ymgynghoriad ynghylch y cynigion ar gyfer diwygio'r awdurdodau tân ac 
achub yng Nghymru 

3. Beth yw’r Argymhellion? 

Fod y Cyngor yn ystyried ac yn rhoi sylwadau ar gynnwys y Papur Gwyn – Diwygio'r 
Awdurdodau Tân ac Achub yng Nghymru, ac yn awdurdodi'r Arweinydd i gymeradwyo, 
mewn ymgynghoriad ag Arweinwyr Grŵp, ymateb ar ran y Cyngor. 

4. Manylion yr adroddiad 

Mae Llywodraeth Cymru wedi cyhoeddi Papur Gwyn o'r enw Diwygio'r Gwasanaethau 
Tân ac Achub yng Nghymru (y Papur Gwyn) gyda’r dyddiad cau ar gyfer yr 
ymgynghoriad y 5 Chwefror 2019. Wrth gydnabod bod y tri awdurdod tân ac achub 
yng Nghymru yn perfformio'n dda yn eu gweithrediadau, mae'r Papur Gwyn yn cynnig 
newidiadau i drefniadau llywodraethu ac aelodaeth awdurdodau tân ac achub, ac i'w 
perthynas â'u awdurdodau lleol cyfansoddol wrth bennu cyllidebau. Amgaeir copi o'r 
Papur Gwyn yn Atodiad 1. 

Nid yw'r Papur Gwyn yn cynnig newid nifer yr awdurdodau tân ac achub, ac nid yw 
ychwaith yn cynnig unrhyw newidiadau i'w ffiniau. 

Mae'r Llywodraeth yn awyddus i nodi y dylai pawb sy'n ymwneud â'r gwasanaeth fod 
yn falch o'r hyn y maent wedi'i gyflawni ac nad yw'r achos dros newid yn awgrymu 
unrhyw ddiffygion ar ran staff, rheolwyr nac aelodau awdurdodau tân ac achub. 



Mae'r Papur Gwyn yn awgrymu y dylai unrhyw ddiwygiad greu arweiniad clir ac 
effeithiol o ran datblygu a darparu gwasanaethau tân ac achub, a bod yn atebol 
amdanynt. 

Mae'r Papur Gwyn yn gwneud cynigion i newid nifer a math yr Aelodau sy'n cael eu 
penodi i awdurdodau tân ac achub, newidiadau i'r ffordd y cânt eu hariannu a'r ffordd 
y mae'n ofynnol iddynt reoli perfformiad. 

Mae pum pennod i'w gweld yn y Papur Gwyn: 

Pennod 1 - Yr achos dros newid 

Pennod 2 - Cynllunio system newydd 

Pennod 3 - Cynigion ar gyfer newid (1): llywodraethu ac aelodaeth 

Pennod 4 - Cynigion ar gyfer newid (2): ariannu 

Pennod 5 - Cynigion ar gyfer newid (3): rheoli perfformiad 

Bydd Aelodau yn cael cyflwyniad byr yn y cyfarfod am y materion y ceisir barn y cyngor 
arnynt. 

Awgrymir o'r safbwyntiau hyn y bydd ymateb i'r ymgynghoriad yn cael ei ddrafftio i gael 
ei gymeradwyo gan yr Arweinydd mewn ymgynghoriad ag Arweinwyr Grŵp. 

5. Sut mae’r penderfyniad yn cyfrannu at y Blaenoriaethau Corfforaethol? 

Nid yw'r ymarfer ymgynghori ynddo'i hun yn cyfrannu at Flaenoriaethau Corfforaethol. 

6. Beth fydd y gost a sut y bydd yn effeithio ar wasanaethau eraill? 

Ni fydd unrhyw gostau uniongyrchol o ymateb i'r papur ymgynghori. 

7. Beth yw prif gasgliadau’r Asesiad o Effaith ar Les?  

Nid oes angen Asesiad O'r Effaith ar Les ar gyfer yr adroddiad hwn. 

8. Pa ymgynghoriadau sydd wedi eu gwneud gydag Archwilio ac eraill? 

Mae hwn yn ymgynghoriad sy'n cael ei gynnal gan Lywodraeth Cymru. Ni fu unrhyw 
ymgynghori uniongyrchol â'r pwyllgorau craffu. 

9. Datganiad y Prif Swyddog Cyllid 

Mae'r ymgynghoriad yn cyfeirio at ffynhonellau cyllid posibl ar gyfer awdurdodau tân 
ac achub yn y dyfodol. Yn y tymor byr, y dewis a nodwyd gan Lywodraeth Cymru yn y 
papur yw addasu'r system ariannu bresennol i'w gwneud yn ofynnol i awdurdodau tân 
ac achub gytuno ar lefel y cyllid bob blwyddyn gyda'u hawdurdodau lleol cyfansoddol, 
gyda Gweinidogion Cymru yn cael y pŵer i gymrodeddu os na ellir dod i gytundeb. 
Ymhlith y dewisiadau eraill a gwmpesir mae arian grant uniongyrchol gan Lywodraeth 
Cymru a chyflwyno praesept. Mae'r ymgynghoriad yn nodi rhai o oblygiadau posibl y 



gwahanol gynigion, gan gynnwys y goblygiadau posibl i gyllid cynghorau. Dylid 
ystyried y rhain wrth ymateb yn ffurfiol. 

10. Pa risgiau sydd ac a oes unrhyw beth y gallwn ei wneud i'w lleihau? 

Nid oes unrhyw risgiau penodol yn gysylltiedig â'r adroddiad hwn. 

11. Pŵer i wneud y Penderfyniad 

s111 Deddf Llywodraeth Leol 1972 


